
কৰে কমণ্ডলু দণ্ড ৰাজহংস যান।

জপন্ত পৰম জাপ্যমালা বিদ্যমান॥

বিষ্ণুক লিখিলা নীলবৰ্ণ কলেৱৰ।

শঙ্খ চক্ৰ গদা পদ্ম চাৰি অস্ত্ৰধৰ॥

গলত কৌস্তুভ পীতবস্তু পৰিধান।

ত্ৰিজগত গুৰু তান গৰুড় বাহন॥

হৰক লিখিলা মহা বৃষভৰ যানে।

ত্ৰিশূল ডম্বৰু ব্যাঘ্ৰচৰ্ম্ম পৰিধানে॥

ললাটত শশী জ্বলে শুক্ল সুশীতল।

পঞ্চবক্ত্ৰ ত্ৰিনয়ন শিৰে গঙ্গাজল॥

ঐৰাৱত স্কন্ধত লিখিলা পুৰন্দৰ।

উচ্চৈঃশ্ৰৱা ঘোটকত জয়ন্ত কুমাৰ॥

মূষিকৰ কান্ধে লিখিলেক গণপতি।

কাৰ্ত্তিকক লিখিলা ময়ূৰ যানে গতি॥

অগ্নিক লিখিলা তাই ছাগলৰ কন্ধে।

মহিষৰ কান্ধে যম লিখিলা প্ৰৱন্ধে॥

মগৰত বৰুণ লিখিলা বহুথানে।

বায়ুক লিখিলা তাই মৃগৰ বাহনে॥

কুবেৰ লিখিলা তাই মানুষৰ কান্ধে।

সপত ঘোটকে সূৰ্য্য লিখিলা প্ৰৱন্ধে।

	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

